
EKSTRAKT I PROCESVERBALIT
té mbledhjes sé treté té Komitetit pér Politiké dhe Financa té Kuvendit t¢ Komunés
sé Prishtinés, mbajtur mé 15.03.2012, e cila filloi né orén 15:00.

Né mbledhje ishin té pranishém: Sami Hamiti, Mustafé Krasniqi, Tefik Mehmeti,
Hazir Borovci, Engin Beyoglu, Aziz Pacolli, Milazim Vitia, Shemsi Veseli dhe Shefqet
Sylejmani.

Né mbledhje morén pjesé edhe drejtorét e drejtorive t&€ Komunés dhe pérfaqésuesit e
OSBE - sé.

Mbledhjen e hapi dhe e kryesoi Sami Hamiti, kryesues, i cili i informoi té
pranishmit se né mbledhjen e radhés sé Kuvendit, do té shqyrtohen vetém tri raportet
e para sipas rendit té dités, ndérkaq dy té tjerat do té shqyrtohen né mbledhjen e
ardhshme, sé bashku me raportin e NPK “Sport - Marketng” dhe Informatén e
Policisé.

Aziz Pacolli béri vérejtie lidhur me plasimin e informatave té dhéna nga ana e
medieve.

Shefqet Sylejmani tha se kéto shgetésime jané edhe tonat dhe pérkrahu mendimin e
zotit Pacolli, dhe propozoi qé té pérfshihet né pikén “té ndryshme” té rendit té dités.
Shemsi Veseli shtoi se kéto jané politika redaktuese, andaj do té duhej qé Zyra pér
informim t'i plasojé kéto diskutime dhe ta sqarojé kété ¢éshtje.

Kryesuesi ceku se kjo céshtje ka arritur kulmin me gazetén “Kosova sot” dhe se
Késhilli i Pavarur i Mediave ka vlerésuar se éshté béré shkelje me Komunén e
Prishtinés, dhe kjo do té shqyrtohet né pikén “té ndryshme” té rendit té dités.

Njézéri u miratua ky

REND DITE:
Miratimi i ekstraktit té procesverbalit té¢ mbledhjes sé dyté;
2. Informata e kryeshefit ekzekutiv té kompanisé sé ujésjellésit rajonal
“Prishtina” SH A, pér investimet né pérmirésimin e furnizimit me ujé né
komunén e Prishtinés;

=

3. Propozimvendimi pér shfuqizimin e Vendimit pér ndryshimin dhe
plotésimin e Rregullores pér shfrytézimin e pérkohshém té pronés
komunale pér vendosjen e objekteve té pérkohshme;

4. Raportet vjetore té komisioneve té aksionaréve té ndérmarrjeve publike
lokale:

a. NPK “Hortikultura”,

b. NPK “Termokos”,

c. NPK “Pastrimi”,

d. NPK “Trafiku Urban” dhe

e. NPK “Ndérmarrja Publike Banesore”;
5. Té ndryshme.

Para se té fillonin me rendin e dités, kryesuesi i njoftoi té pranishmit se edhe kété heré
Komuna e Prishtinés ka fituar donacione pér transparencé.

Pika e paré

Njézéri u miratua ekstrakti i procesverbalit té mbledhjes sé treté.

Pika e dyté
Kryesuesi tha se pér kété informaté do té njoftohemi né mbledhjen e Kuvendit.

U konstatua njézéri qé Informata e kryeshefit ekzekutiv té kompanisé sé
ujésjellésit rajonal “Prishtina” SH A pér investimet né pérmirésimin e furnizimit
me ujé né Komunén e Prishtinés, té shqyrtohet né mbledhjen e Kuvendit.

Pika e treté

Behxhet Musliu informoi lidhur me kété piké.

Agim Salihu paraqiti sqarime shtesé.

Agim Gashi paraqiti sqarime lidhur me veprimtariné e shérbimeve publike.

Aziz Pacolli tha se pa njé plan urbanistik ose pélgim nga Drejtoria e Planifikimit,
Urbanizmit dhe Mbrojtjes sé Mjedisit, té mos jepen as lejet e pérkohshme.

Shefqet Sylejmani u shpreh se po e sheh njé gjé té miré né shprehjen e mendimeve té
ndryshme nga ana e pérfaqésuesit té drejtorisé dhe té Zyrés ligjore, por nuk éshté
miré qé po vihet né mbledhje pa i harmonizuar mendimet, andaj propozoi qé kjo té
béhet paraprakisht.

Shemsi Veseli propozoi qé kjo piké e rendit té dités té shtyhet pér mbledhjen e
radhés, duke shtuar se nuk ka nevojé té béhen dualizma.

Kryesuesi tha se né mbledhje duhet paraqitur propozim té verifikuar, andaj kjo piké e
rendit té dités shtyhet pér mbledhjen e radhés.

Pika e katért

Aziz Pacolli kundérshtoi ményrén e tillé t&é punés pérkitazi me raportet e NPK-ve, né
vecanti té asaj “Pastrimi”, duke théné se éshté thirrur vetém pér nénshkrimin e
raportit, i cili tregon historikun e ndérmarrjes e jo punén e saj. Ai gjithashtu ceku se
nuk ka pasur asgjé me shkrim, madje as pér problemet e shumta té késaj ndérmarrjeje,
duke potencuar mospajtimet e saj me Komunén e Lipjanit.

Kryesuesi béri vérejtje né punén e béré rreth kétij raporti dhe kérkoi gé nése ai raport
nuk pranohet, sé paku té mos shantazhohet.

Shefqet Sylejmani u pajtua me konstatimin e kryesuesit, duke théné se nuk éshté
miré qé komisionet e aksionaréve té ndérmarrjeve publike, pas krejt asaj pune gé
kryejné, té¢ mos kompensohen. Pasi jemi pjesémarrés té kétyre komisioneve, atéheré
nuk éshté miré t&€ mos angazhohemi rreth raporteve dhe té shantazhojmé me mos
nénshkrim. Né fagen e paré té raportit t¢ Ndérmarrjes Publike Banesore, né pjesén e
historikut, éshté béré politizim rreth emértimit. Ai gjithashtu tha se éshté raport i
punuar miré dhe pyeti pérfagésuesin e Zyrén ligjore se a duhet né kété raport té
thuhet di¢ edhe pér problemet rreth mirémbajtjes sé objektit né kompleksin banesor
“Dielli”né “Kodrén e Diellit” dhe a mund té inkorporohet ky kompleks né kuadér té
késaj ndérmarrjeje. Ka probleme gé lidhen me uzurpimin e banesave, sidomos té atyre
pérballé Fakultetit té Filologjisé dhe te lagjja “Kodra e Diellit 2”. Jané probleme gé
ndérlidhen me ndérmarrjen dhe shihet njé¢ angazhim serioz pér realizimin e té
drejtave té saj karshi uzurpatoréve. Tek té gjitha shpenzimet shihet se éshté vepruar
me nikoqirllék mé té miré té mundshém. Njéra prej véshtirésive mbetet pozita e mos
stimulimit material pér anétarét e bordit.

Shemsi Veseli tha se kéto raporte nuk jané té miréfillta dhe u pajtua me mendimin qé
anétarét e bordeve duhet té paguhen. Né kéto raporte mungon pasqyra e pronave dhe
nuk jepen sqarime lidhur me shumat e prezantuara. Pyeti se a éshté informuar
Keéshilli i Aksionaréve té Ndérmarrjes Publike Banesore lidhur me vendimet e marra
pér shitjen e banesave, té gjeturat e auditorit etj. Flitet pér transparencé, por ajo nuk
ekziston. Nuk ka té dhéna pér numrin e punétoréve, nivelin e pagave té tyre etj. Té
njéjtat vérejtje vlejné edhe pér ndérmarrjet e tjera.

Kryesuesi u pérgjigj né pyetjet e parashtruara dhe paraqiti sqarime shtesé.

Shefqet Sylejmani tha se pajtohet me vérejtjet e dhéna dhe shtoi se jemi té pakénaqur
me statusin e rregulluar né kété ményré. Neve nuk na jepet mundésia té b&jmé asgjé
dhe nuk kemi hapésiré veprimi.

Mustafé Krasniqi shtoi se Komisioni i Aksionaréve té Ndérmarrjes Publike
“Termokos” i ka té gjitha shénimet, té cilat sipas nevojés do t'i paraqesé kétu dhe né
mbledhjen e Kuvendit. Ai gjithashtu raportoi edhe pér sfidat e shumta né té cilat ka
hasur kjo ndérmarrje, duke shtuar se jané munduar té paragesin pasqyrén reale té
punés sé saj.

Tefik Mehmeti shprehu mendimin se si éshté statusi i aksionaréve, ashtu éshté edhe
gjendja e kétyre raporteve, njéherésh shprehu habi se si nuk gjendet ndonjé formé pér
pagesén e anétaréve té kétyre komisioneve. Ne nga aksionarét kérkojmé raporte té
shkurtra mbi specifikat e ndérmarrjeve né té cilat jané caktuar. Borxhet e NP - ve
“Termokos” dhe “Pastrimi “ jané bartur qé nga paslufta dhe ne tani duhet té merremi
me to, andaj éshté dashté gé té gjitha kéto raporte té jené mé té shkurtra dhe koncize.
Aziz Pacolli shtoi se fajtor pér raporte té tilla éshté mosdefinimi i kompetencave té
aksionaréve.

Agim Salihu i informoi té pranishmit lidhur me miratimin e Ligjit pér ndérmarrjet
publike dhe éshté paraparé té rregullohen edhe pagesat e aksionaréve té ndérmarrjeve
publike. Ai gjithashtu informoi edhe lidhur me mos mundésiné e inkorporimit si pjesé
pérbérése e kompleksit banesor “Dielli” né Ndérmarrjen Publike Banesore.

U konstatua se u pérkrahén raportet vjetore té komisioneve té aksionaréve té
ndérmarrjeve publike: “Hortikultura”, “Termokos” , “Pastrimi” , “Trafiku Urban”
dhe Ndérmarrja Publike Banesore dhe i dérgohen Kuvendit pér shqyrtim.

Pika e pesté
Té ndryshme

Shefqet Sylejmani shprehu shgetésimin lidhur me pérfagésimin né media si opozité
vetém té PDK-sé, duke shtuar se nuk &éshté vetém ajo opozité, por jemi edhe té tjerét.
Kjo shihet nga paraqitja e vérejtjeve dhe propozimeve tona né media. Kriticizmi nuk i
béné nder askujt. Mos deklarimi i medieve pér opinionet tona paraqet shqetésim pér
ne, sepse nuk mund té shprehemi me gjuhén e tyre, por kemi opinionet tona té cilat
shtrembérohen. Konkretisht, uné qé jam pjesé e asamblesé komunale, subjektit politik
te AAK-sé dhe shef i Grupit parlamentar dhe nuk merret parasysh mendimi dhe
prononcimi im, por merret i atij g€ nuk ka gené fare, si¢ éshté rasti me Vetévendosjen,
qé ka té béjé me shkrimin ndaj prof. dr. Isa Mustafés. Shkrimet né gazeté nuk pérkojné
me mendimin dhe prononcimin tim, gjé e cila na démton edhe neve.

Propozoi qé Zyra pér Informim té dalé me njé komunikatg, e cila do t'i sqaronte gjérat.
Pérkitazi me pasimin e informatave nga ana e mediave, né vecanti nga gazeta ditore
“Kosova sot”, Komiteti pér Politiké dhe Financa, propozoi qé Zyra pér Informim té
léshojé njé komunikaté, ku shkeljet e béra nga kjo gazeté i ka vlerésuar si tendencioze,
shantazhuese dhe keqpérdorim té fjalés sé liré.

Pason komunikata:

Pasqyrim i pasakté i mendimit té asamblistéve opozitaré;

Tendencé pér té pasqyruar vetém PDK-né si opozité né ansamble;

Mosdeklarim i mendimeve, i opinioneve tona, kur kérkohet nga ana e tyre;
Anashkalim i pérfagésuesve té zgjedhur pér efekt té shkrimit;

Térhegje e vémendjes sé opinionit népérmjet pérfshirjes sé pjesshme té opozités.

Nga analiza e shkrimit té datés 13 mars 2012 né gazetén “Kosova sot”, po shihet carté
tendenca e gazetarit, apo e vet gazetés, pér té realizuar géllimin e tyre, duke folur pér
opozitén dhe né emér té saj. Né té vérteté, i vetmi person kompetent si pérfagésues i
opozités né kété shkrim éshté shefi i Grupit parlamentar té PDK-sé, ndérsa té
Prishtinés. Sipas informacioneve tona, disa nga pérfagésuesit e grupeve parlamentare
opozitare nuk jané pyetur fare, ndérsa edhe ata qé jané intervistuar, nuk ia kané marré
parasysh opinionet qé t'i pérfshijné né shkrim.

Mustafé Krasniqi shtoi se ky éshté shqetésim i madh pér ne dhe pérkrahu kété
komunikaté.

Mbledhja mbaroi né orén 17:15.

Procesmbajtésja
Alije Gusia KRYESUESI I KOMITETIT
Sami Hamiti, ecc. i dipl.

